
ANNOTATSIYA 

O‘zbekiston Respublikasida amalga oshiriladigan ulkan islohotlarning 

muvaffaqiyati, eng avvalo, odamlarning o‘z ishlariga mas’uliyat bilan qarashlariga, 

kundalik mehnat faoliyatida mamlakat taraqqiyotiga hissa bo‘lib qo‘shiladigan savobli 

ishlarni qila olishlariga bog‘liq. Jamiyatda pedagog (o‘qituvchi, tarbiyachi) 

birinchidan, o‘sib kelayotgan avlodni tarbiyalash, ikkinchidan mehnatkash xalqimizga 

har tomonlama bilim berishdek savobli va mas’uliyatli vazifalarni bajaradi.  

 Kalit so‘z: shаxsiy, kаsbiy, ijodiy, tarbiyachi, qаdriyаt, аxborot, xorijiy, jаrаyon, 

tаfаkkur, metodik, pedаgogik, kompetentsiyа, xorijiy dаvlаtlаr, ijtimoiy, shаxsiy 

sifаtlаri. 

 

ABSTRACT 

The success of major reforms implemented in the Republic of Uzbekistan 

depends, first of all, on people’s responsibility towards their work, their ability to do 

meritorious work that contributes to the development of the country in their daily work. 

In the society, the pedagogue (teacher, educator) performs honorable and responsible 

tasks, firstly, to educate the growing generation, and secondly, to provide all-round 

knowledge to our hardworking people. 

Keywords: personal, professional, creative, educator, value, information, 

foreign, process, thinking, methodical, pedagogical, competence, foreign countries, 

social, personal qualities. 

 

Ma’lumki, ta’lim muassasalarida tarbiyaviy jarayon bevosita o‘qituvchi 

tomonidan tashkil qilinadi va olib boriladi. Yangicha ijtimoiy sharoitda ta’lim-

tarbiyadan ko‘zda tutilayotgan maqsadlarga erishish, o‘quvchilarning dars va darsdan 

tashqari xilma-xil tarbiyaviy faoliyatlarini uyushtirish, ularni bilimli, odobli, e’tiqodli, 

vatanparvar, mehnatsevar, barkamol inson qilib o‘stirish va kasbga yo‘naltirish 

o‘qituvchilar zimmasiga yuklatilgan. Hozirgi zamon tarbiyachisining asosiy 

fazilatlaridan biri o‘z kasbiga sadoqatliligi, g‘oyaviy e’tiqodliligi o‘z kasbini sevishi 

va bu kasbga bo‘lgan cheksiz sadoqati o‘qituvchi-tarbiyachi boshqa kasb egalaridan 

ajratib turadi. Pedagog-tarbiyachi shaxsiga qo‘yiladigan muhim talablaridan biri shuki, 

u o‘z predmetini, uning metodikasini chuqur o‘zlashtirgan bo‘lishi zarur. Bu pedagog-

tarbiyachining obro‘sini ko‘taradi.   

Tarbiyachi kasbiga xos bo‘lgan muhim fazilatlaridan, talablaridan biri bolalarni 

sevish ularning hayoti bilan qiziqish har bir shaxsni hurmat qilishdan iborat. Bolani 

sevgan butun kuch va bilimini bolalarni kelajagi buyuk vatanga sodiq fuqaro qilib 

tarbiyalashga safarbar qila oladigan odamgina haqiqiy tarbiyachi pedagog bo‘la oladi. 

Bolalarni sevish - pedagogning murakkab mehnatini jozibali va yengil qiladi. 

Tarbiyachining bolalarga munosabati pedagogikada tarbiyalanuvchi shaxsga hurmat, 

unga talabchanlik bilan bir qatorda turadi. Bu munosabat bolada pedagogga nisbatan 

ishonchni uyg‘otadi, o‘qituvchiga bolalarni chinakam ma’naviy murabbiysi bo‘lishga 

imkon beradi.Pedagog faoliyatining muvaffaqiyati pedagogik qobiliyatlarining 

mavjudligiga ham bog‘liqdir. Pedagogik qobiliyat - pedagogik mahoratga erishishning 

zaminidir. Pedagogik qobiliyat tarkibiga pedagogik kuzatuvchanlik, pedagogik 

tasavvur, diqqatni taqsimlash, tashkilotchilik qobiliyati va pedagogik muomala kiradi. 

Pedagogik qobiliyatlar pedagogik faoliyati jarayonida, shuningdek, uni bu faoliyatga 

tayyorlash jarayonida shakllanadi. Pedagogik mahorat - bu yosh avlodga ta’lim-tarbiya 

berishni yuksak darajada va doimiy ravishda takomillashtirib borish san’atidir. 

Tarbiyachi maktabgacha yoshidagi bolalarga tabiat, jamiyat hodisalari, kattalarning 

mehnati haqida boshlang‘ich bilim va tushunchalar beradi, ularga madaniy axloq, o‘z 

tengdoshlari va kattalar bilan madaniyatli manosabatda bo‘lish odatlarini singdiradi, 

yaxshilik, haqiqatgo‘ylik, adolat, jasurlik, kamtarinlik, kattalarga hurmat bilan qarash, 

tabiatga qiziqish, kuzatuvchanlik, o‘simlik va hayvonlarga g‘amxo‘rlik bilan qarash, 

mehnatsevarlik, kattalar mehnati natijalarini asrab-avaylash kabi axloqiy sifatlar 

tarbiyalaydi. 

